
«ՓՄՁ ՆԵՐԴՐՈՒՄՆԵՐ» ՈՒՎԿ ՓԲԸ-Ի ԿԱՆՈՆԱԴՐԱԿԱՆ ԿԱՊԻՏԱԼԸ ԲԱԺՆԵՏՈՄՍԵՐ ԹՈՂԱՐԿԵԼՈՒ ԵՎ ՏԵՂԱԲԱՇԽԵԼՈՒ ՄԻՋՈՑՈՎ ԱՎԵԼԱՑՆԵԼՈՒ ՄԱՍԻՆ
Հիմք ընդունելով «Բաժնետիրական ընկերությունների մասին» Հայաստանի Հանրապետության օրենքի 35-րդ հոդվածի 1-ին մասը և «Բյուջետային համակարգի մասին»  Հայաստանի Հանրապետության օրենքի 10-րդ հոդվածը` Հայաստանի Հանրապետության կառավարությունը որոշում է.
1. Հայաստանի Հանրապետության ֆինանսների նախարարին՝ 

1) Հայաստանի Հանրապետության կառավարության 2009 թվականի հունիսի 26-ի  N 717-Ա որոշման, Հայաստանի Հանրապետության կառավարության 2013 թվականի հոկտեմբերի 3-ի N 1069-Ն որոշումներով տրամադրված միջոցների 7,783,282 հազ․ ՀՀ դրամ մնացորդից 7,770,000 հազ ՀՀ դրամը  ներդնել «ՓՄՁ ներդրումներ» ունիվերսալ վարկային կազմակերպություն փակ բաժնետիրական ընկերության կանոնադրական կապիտալում՝ դրան համարժեք, վարկային կազմակերպության 49.1% բաժնեմասը ձեռք բերելու նպատակով։
2) «ՓՄՁ ներդրումներ» ունիվերսալ վարկային կազմակերպություն փակ բաժնետիրական ընկերության հետ կնքել համապատասխան պայմանագիր և ներդրված գումարների հաշվին՝ տեղաբաշխման միջոցով, վերջինից ձեռք բերել 370 հատ հասարակ և 370 հատ փոխարկելի արտոնյալ բաժնետոմսեր՝ յուրաքանչյուրը համապատասխանաբար 7,000 հազ․ ՀՀ դրամ և 14,000 հազ․ ՀՀ դրամ (ընդհանուր 7,770,000 հազ ՀՀ դրամ) շուկայական արժեքով։

3) Սույն որոշումն ուժի մեջ մտնելուց հետո մեկամսյա ժամկետում` ապահովել Հայաստանի Հանրապետության կառավարության 2013 թվականի հոկտեմբերի 3-ի N 1069-Ն և Հայաստանի Հանրապետության կառավարության 2009 թվականի հունիսի   26-ի N 717-Ա որոշումներում և դրանց շրջանակներում «ՓՄՁ ներդրումներ» ունիվերսալ վարկային կազմակերպություն փակ բաժնետիրական ընկերության հետ կնքված պայմանագրերում սույն որոշումից բխող փոփոխությունների կատարումը և դրանց համապատասխանեցումը սույն որոշմանը:

Հայաստանի Հանրապետության

վարչապետ                                                               

Կ․ Կարապետյան

Հ Ի Մ Ն Ա Վ Ո Ր ՈՒ Մ

«ՓՄՁ ՆԵՐԴՐՈՒՄՆԵՐ» ՈՒՎԿ ՓԲԸ ԿԱՆՈՆԱԴՐԱԿԱՆ ԿԱՊԻՏԱԼԸ ԲԱԺՆԵՏՈՄՍԵՐ ԹՈՂԱՐԿԵԼՈՒ ԵՎ ՏԵՂԱԲԱՇԽԵԼՈՒ ՄԻՋՈՑՈՎ ԱՎԵԼԱՑՆԵԼՈՒ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը

«ՓՄՁ ներդրումներ» ՈՒՎԿ ՓԲԸ-ն, ստեղծվելով Հայաստանի Հանրապետության կառավարության 2009 թվականի հունիսի 26-ի N 717-Ա որոշման համաձայն, նպատակ ունենալով աջակցել տնտեսվարողներին, Հայաստանի Հանրապետության կառավարության 2009 թվականի հունիսի 26-ի N 717-Ա և Հայաստանի Հանրապետության կառավարության 2013 թվականի հոկտեմբերի 3-ի N 1069-Ն որոշումների շրջանակներում ներգրաված միջոցների հաշվին տնտեսության զարգացման ծրագրերի իրագործման նպատակով տրամադրում է ենթավարկեր: Վարկային կազմակերպությունը իր գործունեության ընթացքում մասնագիտացել է տնտեսության համար ռազմավարական նշանակություն ունեցող ճյուղերում (արդյունաբերություն, գյուղատնտեսություն, տուրիզմ և տեղեկատվական տեխնոլոգիաներ) գործունեություն ծավալող տնտեսվարողներին ֆինանսավորման ուղղությամբ, որի արդյունքում կավելանան արտադրության և արտահանման ծավալները, կստեղծվեն նոր աշխատատեղեր կամ կպահպանվեն առկա աշխատատեղերը: Ներկայումս «ՓՄՁ ներդրումներ» ՈՒՎԿ ՓԲԸ-ի միակ բաժնետեր է հանդիսանում “Հայաստանի փոքր և միջին ձեռնարկատիրության զարգացման ազգային կենտրոն հիմնադրամը, որին պատկանում են վարկային կազմակերպության 767 հատ հասարակ բաժնետոմսերը՝ յուրաքանչյուրը 1,500 հազ ՀՀ դրամ անվանական արժեքով: Հիմնադրամի կառավարման բարձրագույն մարմինը Հայաստանի Հանրապետության տնտեսական զարգացման և ներդրումների նախարարի գլխավորած Հոգաբարձուների խորհուրդն է:

31.12.2016թ-ի դրությամբ վարկային կազմակերպության սեփական կապիտալը կազմում է 1,889,568 հազ ՀՀ դրամ, այդ թվում՝ կանոնադրական կապիտալը 1,150,500 հազ ՀՀ դրամ: Ներգրաված վարկային միջոցները կազմում են վարկային կազմակերպության ակտիվների շուրջ 83%-ը (վերոնշյալ ցուցանիշի միջազգային պրակտիկայում ընդունելի սահմանաչափը 50% է): Բացի ՀՀ ֆինանսների նախարարությունից ներգրավված միջոցներից վարկային կազմակերպությունը ֆինանսական ռեսուրսներ է ներգրավել նաև Եվրոպական ներդրումային բանկից և Արտասահմանյան ֆինանսական ծրագրերի կառավարման կենտրոնից, որոնց մնացորդները կազմում են համապատասխանաբար 2,440,592 հազ և 158,418 հազ ՀՀ դրամ: Շարունակական աճն ապահովելու նպատակով վարկային կազմակերպությունը պարբերաբար բանակցություններ է վարում միջազգային ֆինանսական կառույցներից և դոնոր կազմակերպություններից մատչելի պայմաններով ռեսուրսներ ներգրավելու ուղղությամբ, սակայն վարկային կազմակերպության կապիտալիզացիայի ցածր մակարդակը  սահմանափակում է նոր ֆինանսական ռեսուրսների ներգրավման հնարավորությունները:

    Վարկային կազմակերպությունն իր որդեգրած քաղաքականության համաձայն հետևողական աշխատանքներ է տանում նաև ֆինանսական դժվարությունների առջև կանգնած տնտեսվարող վարկառուների առողջացման ուղղությամբ: Արտաքին և ներքին գործոններով պայմանավորված տնտեսվարող վարկառուների մոտ ֆինանսական խնդիրների առկայության ժամանակ վարկային կազմակերպության կապիտալիզացիայի ցածր մակարդակի դեպքում վարկային  ռիսկի ազդեցությունը վարկային կազմակերպության գործունեության վրա էական է, որը կարող է վարկային կազմակերպության համար առաջացնել ֆինանսական կազմակերպությունների գործունեությունը կարգավորող ՀՀ օրենսդրությամբ սահմանված անվճարունակության հիմքեր: 31.12.2016թ-ի դրությամբ վարկային կազմակերպության սեփական կապիտալը կազմում է վարկային պորտֆելի 29%-ը և վարկային պորտֆելից ֆինանսական խնդիրներ ունեցող տնտեսվարողներին տրամադրված շուրջ 13%-ի չափով վարկերի խնդրահարույց ճանաչվելը և սկզբնական պայմանագրով սահմանված ժամկետում չմարվելը կարող է հանգեցնել ՀՀ ԿԲ-ի կողմից սահմանված տնտեսական նորմատիվների խախտման և վտանգել վարկային կազմակերպության բնականոն գործունեության շարունակականությունը:

Վարկային կազմակերպության կողմից ներգրավված ֆինանսական ռեսուրսների ժամկետները սահմանափակում են երկարաժամկետ ֆինանսավորման  հնարավորությունները, մասնավորապես.  "ՓՄՁ ներդրումներ" ՈՒՎԿ փակ բաժնետիրական ընկերությունը  2013թ-ից  գյուղացիական տնտեսություններին և գյուղական համայնքներին ֆինանսական վարձակալությամբ /լիզինգով/ տրամադրել է արտոնյալ պայմաններով գյուղատնտեսական տեխնիկաներ (կոմբայններ, տրակտորներ և հարակից այլ սարքավորումներ) մինչև 10 տարի մարման ժամկետով, սակայն հաշվի առնելով ներգրավված ռեսուրսների մարման ժամկետները, սկսած 2016 սեպտեմբեր ամսից հնարավոր չէ իրականացնել գյուղատնտեսական տեխնիկայի 10 տարով ֆինանսական վարձակալությամբ տրամադրում:

Կապիտալիզացիայի ցածր մակարդակը սահմանափակում է նաև վարկային կազմակերպության հնարավորություններն անհրաժեշտության դեպքում մեկ փոխառուի գծով ավելացնել ֆինանսավորման ծավալները: 

ՀՀ ֆինանսների նախարարությունից ներգրավված վարկային միջոցները կազմում են վարկային կազմակերպության ակտիվների շուրջ 62%-ը և ներգրավված ռեսուրսների գծով վճարվում են հաստատուն տոկոսագումարներ: Ներկա պահին ֆինանսական շուկայում նկատվում է ֆինանսավորման տոկոսադրույքների էական նվազման միտումներ, որին վարկային կազմակերպության կողմից առաջարկվող ֆինանսական ծառայություների տոկոսադրույքների նվազեցման միջոցով արձագանքելու հնարավորությունները սահմանափակ են: 

Կապիտալիզացիայի աճը էականորեն կբարելավի վարկային կազմակերպության ֆինանսական ցուցանիշները, ինչը վերջինիս առավել գրավիչ և հուսալի կդարձնի  ներդրողների ու գործընկերների համար: ՀՀ ֆինանսների նախարարությունից ներգրավված միջոցների դիմաց հաշվեգրվող տոկոսագումարները տարեկան մոտ 545 մլն ՀՀ դրամով նվազեցնում են վարկային կազմակերպության զուտ շահույթը: Ներգրավված  վարկային միջոցների մնացորդը կապիտալի տարր դիտարկելու դեպքում վերոնշյալ միջոցները կրկին կուղվեն պետական բյուջե, հիմնականում շահաբաժնի տեսքով: 

2. Առաջարկվող կարգավորման բնույթը

     Նախագծի նպատակն է  վարկային կազմակերպության կողմից թողարկվող 1,500 հազ ՀՀ դրամ անվանական արժեք ունեցող 370 հատ հասարակ և 370 հատ փոխարկելի արտոնյալ բաժնետոմսերը, որոնց շուկայական արժեքները կկազմեն համապատասխանաբար 7,000 հազ ՀՀ դրամ և 14,000 հազ ՀՀ դրամ (ընդհանուր 7,770,000 հազ ՀՀ դրամ), տեղաբաշխել ՀՀ ֆինանսների նախարարությունից ներգրավված միջոցների մարումներից ստացված գումարների հաշվին, ինչի արդյունքում վարկային կազմակերպության սեփական կապիտալը կկազմի շուրջ 9,7մլրդ. ՀՀ դրամ: Տեղաբաշխման արդյունքում ՀՀ ֆինանսների նախարարությունը կհանդիսանա վարկային կազմակերպության 49.1%-ի բաժնետեր՝ տնօրինելով 24.55% հասարակ և 24.55% արտոնյալ բաժնետոմսեր: Յուրաքանչյուր արտոնյալ բաժնետոմսի համար 2017թ-ին, 2018թ-ին և 2019թ-ին կսահմանվի տարեկան շահաբաժին 1,176 հազ ՀՀ դրամ, ընդամենը տարեկան շուրջ 435,120 հազ ՀՀ դրամ՝ դրա գծով նախապես վճարելով շուրջ 108,780 հազ ՀՀ դրամ շահութահարկ (միևնույն ժամանակ ՀՀ ֆինանսների նախարարությունը՝ վարկային կազմակերպության իրեն պատկանող հասարակ բաժնետոմսերի դիմաց նշված ժամկետներում կունենա հավելյալ շահաբաժիններ ստանալու հնարավորություն), իսկ 2020թ-ից արտոնյալ բաժնետոմսերը կփոխարկվեն հասարակ բաժնետոմսերի:  

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

    Նախագիծը մշակվել է Հայաստանի Հանրապետության տնտեսական զարգացման և ներդրումների նախարարության կողմից:

4. Ակնկալվող արդյունքը

Նախագծի ընդունման արդյունքում հնարավոր կլինի միջազգային ֆինանսական կառույցներից և դոնոր կազմակերպություններից ներգրավել երկարաժամկետ և արտոնյալ պայմաններով ֆինանսական ռեսուրսներ, մեղմել վարկային ռիսկի ազդեցությունը վարկային կազմակերպության գործունեության վրա, առավել արդյունավետ և ճկուն կազմակերպել ֆինանսավորման գործընթացը, տրամադրել երկարաժամկետ, մատչելի ֆինանսական միջոցներ և ավելացնել մեկ փոխառուի գծով ֆինանսավորման ծավալները՝ արդյունքում նպաստելով վարկային կազմակերպության շահույթի աճին և համապատասխանաբար բարելավելով ֆինանսական ցուցանիշները: Միևնույն ժամանակ նախագծի ընդունումը վարկային կազմակերպությանը հնարավորություն կտա իրագործել ֆինանսական դժվարություններ ունեցող վարկառու տնտեսվարողների առողջացման առավել երկարաժամկետ ծրագրեր՝ չվտանգելով վարկային կազմակերպության բնականոն գործունեությունը:

ՏԵՂԵԿԱՆՔ

«ՓՄՁ ՆԵՐԴՐՈՒՄՆԵՐ» ՈՒՎԿ ՓԲԸ ԿԱՆՈՆԱԴՐԱԿԱՆ ԿԱՊԻՏԱԼԸ ԲԱԺՆԵՏՈՄՍԵՐ ԹՈՂԱՐԿԵԼՈՒ ԵՎ ՏԵՂԱԲԱՇԽԵԼՈՒ ՄԻՋՈՑՈՎ ԱՎԵԼԱՑՆԵԼՈՒ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

Նախագծի ընդունման հետ կապված այլ իրավական ակտերի ընդունման անհրաժեշտություն չի առաջանում:

ՏԵՂԵԿԱՆՔ

«ՓՄՁ ՆԵՐԴՐՈՒՄՆԵՐ» ՈՒՎԿ ՓԲԸ ԿԱՆՈՆԱԴՐԱԿԱՆ ԿԱՊԻՏԱԼԸ ԲԱԺՆԵՏՈՄՍԵՐ ԹՈՂԱՐԿԵԼՈՒ ԵՎ ՏԵՂԱԲԱՇԽԵԼՈՒ ՄԻՋՈՑՈՎ ԱՎԵԼԱՑՆԵԼՈՒ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Նախագիծն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում։

ԱՄՓՈՓԱԹԵՐԹ
«ՓՄՁ ՆԵՐԴՐՈՒՄՆԵՐ» ՈՒՎԿ ՓԲԸ ԿԱՆՈՆԱԴՐԱԿԱՆ ԿԱՊԻՏԱԼԸ ԲԱԺՆԵՏՈՄՍԵՐ ԹՈՂԱՐԿԵԼՈՒ ԵՎ ՏԵՂԱԲԱՇԽԵԼՈՒ ՄԻՋՈՑՈՎ ԱՎԵԼԱՑՆԵԼՈՒ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ
	Հ/Հ
	Առաջարկության հեղինակը
	Առաջարկության (փոփոխության, լրացման) բովանդակությունը
	Եզրակացություն

	1.
	ՀՀ արդարադատության նախարարություն

16.06.2017թ.

N 01/10318-17 գրություն


	«ՓՄՁ ներդրումներ» ՈՒՎԿ ՓԲԸ-ի կանոնադրական կապիտալը բաժնետոմսեր թողարկելու և տեղաբաշխելու միջոցով ավելացնելու մասին 
Հայաստանի Հանրապետության կառավարության որոշման նախագիծը համապատասխանում է ՀՀ օրենսդրության պահանջներին:       
	Ընդունվել է ի գիտություն։

	2.
	ՀՀ ֆինանսների նախարարություն

16.06.2017թ. 

N 01/3-3/10874-17
գրություն
	Ուսումնասիրելով Ձեր կողմից ներկայացված դիտարկումները, լրա​ցուցիչ տեղեկացնում ենք, որ հիշյալ ընկերու​թյան ներկայա​ցու​ցիչների հետ քննարկումների և պարզաբանումների արդյունքում, հաշվի առնելով նաև ընկե​րու​թյան բաժ​նե​տոմսերի շու​կայական արժեքի՝ անկախ գնահատողի կողմից հաշ​վարկ​ված մեծու​թյուն​ները, մեր կողմից կարծիք էր հայտնվել, որ ընկերության բաժնետոմ​սերի լրացու​ցիչ տեղա​բաշխման միջոցով ՀՀ ֆինանս​ների նախարարությանը պետք է տրա​մա​դրվի բաժ​նե​տոմսեր՝ 3,651.0 հազ. դրամ շուկայական արժեքով, անկախ նրանից, թե բաժնե​մասնակ​ցու​թյունն ինչքան կկազմի: Դրա հետ մեկտեղ հնարավոր էինք համարել նաև խնդրի կարգա​վորման այլընտրան​քային տար​բերակ, երբ լրացու​ցիչ բաժնետոմսերը տեղաբաշխվում են 7,000.0 հազ. դրա​մով՝ կրկին անկախ բաժնեմասնակցու​թյան չափից: Ըստ այդմ հայտ​նում ենք, որ եթե որոշում կայացվի բաժնե​տոմսերը լրացու​ցիչ տեղաբաշխել ներկայացված երկրորդ տարբերակով (1 բաժնե​տոմսը 7,000.0 հազ. դրա​մով), ապա հաշվի առնելով ըստ էության պետության՝ վերջնական շահառու հանդիսա​նալու հանգամանքը, ՀՀ ֆինանս​ների նախա​րա​րությունն այս պարագա​յում սկզբունքային առարկություններ չի ունենա:
Ինչ վերաբերում է ընկերության բաժնետոմսերի ձեռք բերման միջոցով կանոնադրական կապիտալում ներդրումը տրամադրված վարկային միջոցների մնացորդների հաշվանցմամբ (առանց կանխիկ մարման) իրակա​նացնելու հետ կապված Բաժ​նետի​րա​կան ընկերություն​ների մա​սին ՀՀ օրեն​քի 42-րդ հոդվածի 5-րդ մասով առկա իրա​վական սահմանափակ​մանը, ապա կարծում ենք, որ ընկերության բաժնետոմ​սերի լրացու​ցիչ տեղա​բաշխումը պետք է իրականացվի կանխիկ դրամական հոսքերի միջոցով:
	Ընդունվել է ի գիտություն։
Առաջարկվում է բաժնե​տոմսերը լրացու​ցիչ տեղաբաշխել 1 բաժնե​տոմսը 7,000.0 հազ. դրա​մով։

Ընդունվել է ի գիտություն։

